
Name of School : FANLING PUBLIC SCHOOL 

学校名称 : 粉岭公立学校 

Name of Play 剧名 : 精英法    

Script writer 剧作者 : 梁国雄主任、林晓盈老师、杨羡婷教学助理 
 
Synopsis 故事大纲 : 

 

香城政府正草拟推行《精英法》，以解决地少人多，资源竞争渐进激烈的根本性问题，而社会各界就《精英法》

的推行及相关附加文案有不同的声音。「持份者」众关系复杂互相牵制互相影响，孩子作为当事人，偏偏话语权

最少。他们就像不同种类的动物，有大象、狮子、长颈鹿、乌龟甚至鱼，各有所长。但教育制度，只教他们爬

树，不懂爬树就是没有用处，令他们标签自己是社会的负资产、废青，最后一蹶不振。。天生我才必有用，让我

们起欣赏每个人的独特性。 

第一场 

(电视新闻节目) 

主持 1: 香城政府正草拟推行《精英法》，以解决地少人多，资源竞争渐进激烈的根本性问题，而

社会各界就《精英法》的推行及相关附加文案有不同的声音。 

杰仔: 妈咪，点解等咁耐慨？仲要等多几耐啊？（开始不耐烦） 

妈咪(Alice): 杰仔你望吓墙上面个钟，当分针指到 12 慨时候就差唔多到我哋㗎啦。不如你望吓墙上面

慨奖状同证书？上面有好多好难慨字，唔知杰仔识唔识读呢？ 

杰仔: University of Cambridge… PHD… Awards… 1st Honor 

妈咪(Alice)： 杰仔真系叻喇！舅父努力咗好多年先至攞到墙上面咁多幅唔同慨奖状同证书㗎。 

杰仔: 我都想要金光闪闪慨证书，成为大医生！咁而家够钟入去未呀？(再一次不耐烦) 

妈咪(Alice)： 只要系你想做慨事情妈妈都会支持你，但系要做医生既话要好有耐性㗎！ 
睇吓杰仔可唔可以够唔够耐性先？ 

(医生和护士入，护士拿着一大迭报告) 
护士： 呢个系张生张太慨，佢哋个胎慨语文同数学能力仅仅合格...但系肢体同音乐智能好高喎

(惋惜地）... 
医生： 而家有三头六臂，识琴棋书画系搵唔到钱㗎。Next... 

护士： 仲有陈生陈太，爸爸系港大做数学系教授个位呢，佢哋问点解个胎数理智能咁低， 可唔

可以再 check 多次？ 
医生： 话畀佢哋听呢啲嘢冇得保证遗传，如果再 check 要再收多次钱。Next...  

护士： 最后有个客打黎问 check 唔check 到个胎将来会生到几高，佢哋想自己个仔入到NBA。 

杰仔: 妈咪，乜嘢系 MMA 呀？ 

妈咪(Alice) : 傻猪，唔系 MMA，系 NBA 职业篮球员啊。 

医生： 而家啲家长想象力太丰富，以为乜嘢都可以 check。Next...  

护士： 呢位太太等咗你好耐喇... 

医生： 佢系我个妹。 

(护士离开，余下医生和妈咪 Alice，杰仔）  

 
医生： 杰仔啲专注力药要增强剂量呀？ 

妈咪(Alice) : 唔系呀，杰仔有少少瞓得唔好同流鼻水，想搵你睇吓啫。系喎，唔知政府讲嗰个《精英

法》几时投票呢？ 
医生： (冷笑了一下）咁你投赞成定反对呀？  妈咪(Alice) : 赞成！等你再赚多啲，满意未？ 

妈咪(Alice) : 赞成！等你再赚多啲，满意未？ 



 
Hong Kong School Drama Festival 2022/23 

2022/23 香港学校戏剧节 

 

IMPORTANT NOTE 重要告示: 

This script is only for reference purpose. Rights for performance or adaptation is protected by copyright 
and their permission must be sought from the author. 
以下剧本只作参考用途，如欲采用或改编，须先取得作者同意。 

 

医生： 我应得㗎喎 ! 你知唔知我做咗家长明灯呀？有钱慨个个走嚟，验个胎有乜嘢智能、第时搵

唔搵到钱，我仲以为自己转行帮人睇相呀。（再冷笑了一下） 

妈咪(Alice): 咁多唔多人落「废胎」？ 

医生： 梗系多啦，「废胎」要嚟做乜？ 

妈咪(Alice)： 与其想你赚多啲，我更想你毋忘读医既初心!  

妈咪(Alice)： 如果个<<精英法>>通过咗... 
医生： 如果通过咗，我间诊所肯定会做政府特邀诊所，之后我们五年内，甚至三年内就可以住

别墅。你唔好话我知，你会投反对… 
妈咪 (Alice)： 我而家喺特殊学习需要学童支援小组工作… 

医生： 我问你而家系咪会投反对… 

(护士入) 
护士： 大新闻，精英法有新附件，如果验到 BB 唔系精英就强制性要落左佢喎！ 

(妈咪 (Alice)大惊，本能地看着医生。) 

  

  

  

  

  

  

  

  

  

  

  

  

  

  

  
第二场  

(街头访问)  

主持 2: 发展精英城市系香港慨重要方向，实行《精英法》系社会发展慨必然阶段。不如我哋问

吓市民有咩意见！ 

受访者 A 通过《精英法》都系一件好事吸嚟，听讲凑特殊学习需要慨小朋友好辛苦㗎，曳少少慨

我都已经搞唔掂。如果无得筛选，我真系唔敢生…… 

(已婚妇女)： 

受访者 C 

(老伯伯)： 

乜鬼嘢有特殊学习需要，我地个阵边有呢啲嘢，有啲小朋友系奀皮啲㗎啦，我地咪又系

咁样养大佢地。 

  

  

  

  

  

  

  

  

  

  

  

  

  

  

  

  

  

  

  

  

  

  

  

  
第三场  
场景：学校会议室内，校长与行政老师一起开会 

史主任 : (拿着手机) 政府所草拟慨法案当中，原来魔鬼在细节！ 

Principal 

Ma： 

边个官咁绝，估到有人验到个胎唔系精英会唔忍心落，所以加落附件度!  

史主任: 如果呢条法案通过慨话，真系源头减废— 有特殊学习需要慨学生，以及能力弱慨学生会

喺七年之内灭绝。到时学校可以减少补底同埋特殊支援慨开支，集中用喺精英学生身

上。 

余老师: 如果《精英法》真系通过，呢个世界就会变质！能力较弱慨学生，永远得唔到公平慨对

待。况且规定人堕胎，确实违反人权呀！校长，你唔觉得有问题咩？ 

Principal 

Ma： 

如果每个人都系尖子，咁每个人都会得到公平慨对待。仲有，叫我 Principal Ma。 

余老师 : 系，Principal Ma… 
史主任： 点解有问题呀？其实你自己都知道，好多学生真系唔系读书材料，一开始读书佢地就要

辛苦足十几年，长痛不如短痛。其实咁样先至系人道，你喺特殊教育方面咁有经验，冇

理由唔知㗎! 
余老师： (手提电话突然响起) 系，下？需要见家长？我试下...（看着校长，面有难色） 校长，我有

啲事，想... 

Principal 

Ma： 

系咪个仔又出事？最紧要唔系又有人俾佢打到受伤咋。 

史主任： 今个月都第 3 次啦喎，「精英法」通过就可以解决呢个问题啦。 

Principal 

Ma： 

你走先啦。 

余老师: 多谢校长。 

  

  

  

  

  

  

  

  

  

  

  

  
第四场 
(River 自白) 


